
Gemeinsam Antwert vum Har Wlrtschaftsminister, Franz Fayot, vum Har Minister fir Energie, 
Claude Turmes, vun der Madamm Ministesch fir Ëmwelt, Klima an nohalteg Entwécklung, 
Carole Dieschbourg, a vum Har Minister fir Mëttelstand, Lex Delles, op d'parlamentaresch Fro 
n°4303 vun honorabelen Deputéierte Roy Redlng 

Zu Lëtzebuerg spillt de Staat gewollt eng wichteg Lenkungsroll, souwuel an der Ëmwelt-, Klima-, 
Wirtschafts- wéi och an der Sozialpolitik. D'Regierung gesait Subsiden a staatlech Baihëllefen ais 
en wichtegen Outil vun enger Politik en Faveur vun enger nohalteger, ressourcëschounender an 
digitaler Wirtschaft. Unhand vu Subside ginn Impulser fir d'lnvestitiounspolitik vun de Betriber a 
Richtung vun nohalteger a circulairer Produktioun gesat an et ass net virgesinn op ekonomesch 
Subventiounen ze verzichten. 

Sou wéi schonn an der Antwert op déi parlamentaresch Fra 4122 vun den Deputéierte Fernand 
Kartheiser a Fred Keup duergeluecht, ass Lëtzebuerg wat d'Steiersatz am Beraich vun 
Energieprodukter an elektresche Stroum ubelaangt, un de juristesche Kader vun europaeschen 
Direktive gebonnen. Do ginn ënnert anerem minimal Besteierungssatz fir déi verschidden 
Energietrager festgeluecht, an déi musse respektéiert ginn. Domat ass zum Beispill een Uglaiche 
vum Steiersaz um Bensinn un deen, dee zu Lëtzebuerg um Stroum applizéiert gëtt, net méiglech. 

Sou wéi am Koalitiouns-Programm festgehale setzt Lëtzebuerg sech op Europaeschem Niveau 
weiderhi géint d'Fërderung vun der Atomkraaft an. 

Am Beraich vun der Weltraumwirtschaft gëtt et zu Lëtzebuerg d'initiative ,,SpaceResources.lu", 
déi sech generell mat de Ressourcen aus dem Weltraum an hirer Notzung befaasst. De 
sougenannte ,,Weltraummining" ass just eng Komponent an der Wertschôpfungskette vun der 
Notzung vun den Weltraumressourcen an ass just eng ganz laangfristeg Perspektiv; et waerte 
Joerzéngte vergoen ier dëst industriel! machbar an wirtschaftlech sënnvoll ass. Kuerz- a 
mëttelfristeg ass et net de Sënn an Zweck vun der Initiative SpaceResources.lu fir signifikant zu 
der Problematik vun der Disponibilitéit vu Rostoffer op der Aerd baizedroen andeems Material 
op d'Aerd géif bruecht ginn, d'Zil vun der Initiative an der Luxembourg Space Agency ass vill méi 
en neie Wirtschaftszweig opzebauen deem seng Aktivitéit am Weltall ofleeft. 


	4303.pdf
	4303_réponse commune.pdf



